
Конституция

Конституция осы заманғы мемлекеттіліктің маңызды белгісі, мемлекеттің 
бастапқы саяси жəне құқықтық құжаты болып табылады. Қазіргі 

кезде Парсы шығанағындағы кейбір абсолютті монархияларда (Сауд 
Арабиясында, Оманда) ғана Конституция жоқ. Мемлекеттің барлық басқа 

заңдары оның қағидаларына барынша сəйкестендіріле отырып 
қабылданады. Конституциялық қағидалардың бұзылуы өте елеулі құқық 

бұзушылық болып табылады.



Болжалды қолданылу мерзіміне қарай Конституция тұрақты жəне уақытша 
Конституцияларға бөлінеді. Уақытша Конституциялар елдің түпкілікті 

конституциялық құрылымын əзірлеу қажет болатын өтпелі кезеңде 
қабылданады. Кейде уақытша Конституция көптеген жылдар бойына 

қолданыста болады. Керісінше, тұрақты Конституцияның қолданылу уақыты 
өте қысқа болуы мүмкін. Қазіргі əлемдік тəжірибеде жаңа Конституция 

қабылдаудың түрлі тəсілдері қолданылады. Атап айтқанда, 
Конституцияны парламент, құрылтай жиналысы, референдум қабылдайды 

немесе     аралас тəсілдермен 
қабылданады. Украинаның, Молдованың, Грузияның, Өзбекстанның қолданыс

тағығы Конституциялары парламенттік жолмен 
қабылданды. Болгарияның, Румынияның, Камбоджаның, БразилияКолумияны

ңКонституциялары Құрылтай жиналысында қабылданды. Қазақстанның 
(1995жылғы), Ресейдің Конституциялары, сондай-ақ Беларусьтің Негізгі 

Заңының қазіргі редакциясы мемлекет басшысының басшылығымен əзірленіп, 
бүкілхалықтық референдумда қабылданды. Арменияның, Əзірбайжанның, Лит

ваның, Тəжікстанның Конституцияларын парламент қабылдап, кейін 
референдумда бекітілді.


